
Методологија за определување на критериуми за доделување на финансиска 
поддршка на задруженија и фондации од буџетот на општина Кичево 

 

Со овој документ се утврдуваат критериумите, начинот и постапката за распределба на 
средствата од Буџетот на Општина Кичево наменети за поддршка на проекти на здруженија и 
фондации. 

 
ПРИМАТЕЛИ НА СРЕДСТВАТА 
Буџетските средства се наменети за здруженија и фондации кои се регистрирани според 
Законот за здруженија и фондации во Република Македонија („Службен весник на РМ„ бр. 
52/2010, 135/2011 и 55/2016), со седиште во општина Кичево без разлика дали се 
новоформирани или со искуство. 

 

ИДЕНТИФИКАЦИЈА НА ПРИОРИТЕТНИТЕ ОБЛАСТИ ЗА КОРИСТЕЊЕ НА СРЕДСТВА 
Средствата планирани од буџетот на општината од ставката 463 Трансфер до здруженија се 
наменети за поддршка на предлог-проекти на здруженија и фондации кои придонесуваат за 
постигнување на целите утврдени во стратешките документи, програми и планови на 
општината, а кои, особено се однесуваат на култура и манифестации, спорт и рекреација, млади, 
како и културното творештво и наследство. 

 
ЈАВЕН ПОВИК 
Распределба на средства за проекти на здруженија и фондации се врши врз основа на јавен 
повик (во натамошниот текст: повик), објавен од страна на Комисијата за јавни повици за 
доделување на средства на здруженија и фондации, на веб страницата на општината и во 
средствата за јавно информирање. 
Износот на средства за финансирање или ко-финансирање на предлог-проекти се утврдува 
секоја година со одлука за општинскиот буџет. 
Може да се распишат неколку повици во текот на годината, во зависност од расположливите 
финансиски средства на Општина Кичево. 
Повикот ги содржи најмалку следните елементи: 

Приоритетни области и цели 

Основни организациски критериуми 

Посебни проектни критериуми 

Временска рамка за спроведување на проектите 
Вкупно предвидени/достапни средства 
Потребна документација за пријавување 

Рок за поднесување на пријавите кој не може да биде помал од 20 дена од денот 
на објавување на огласот 

Адреса на која треба да се ипратат документите 
 
Пријавите со непотполна документација или по истекот на договорениот рок нема да се 
разгледуваат. Доставените прилози не се враќаат. 
Здруженијата и фондациите на повикот можат да настапуваат партнерски преку заеднички 
проектни активности. 
Заедно со повикот, општина Кичево на својата веб страна објавува образец за пријвување на 

предлог - проект вклучувајќи го образецот за буџет. 



Сите документи кои општината ќе ги објавува, ќе бидат објавувани на македонски и албански 
јазик. 
Користењето на еден јазик нема да влијае на процесот на донесувањето на одлука 
Образец за пријвување на предлог - проект во прилог. 
Образец за буџет во прилог. 

 

ПОСТАПКА ПРИ ОДЛУЧУВАЊЕ ЗА РАСПРЕДЕЛБА НА СРЕДСТВА ЗА ФИНАНСИРАЊЕ НА ПРОЕКТИ 

НА ЗДРУЖЕНИЈА И ФОНДАЦИИ 
 

КОМИСИЈА ЗА РАСПРЕДЕЛБА НА СРЕДСТВА 
Првична стручна оценка за избор на предлог-проекти кои ќе бидат финансирани од буџетски 
средства се врши од страна на ад-хок Комисија за јавни повици (во понатамошниот текст 
Комисија) формирана од страна на Градоначалникот на општината.  
Комисијата ги има следниве надлежности: 
1. Ги разгледува пријавите за предлог- проектите на здруженијата и фондациите; 
2. Избира предлог- проекти кои се предложени за финансирање или кофинансирање и 
3. Дава предлог до Градоначалникот на општината за распределба на средствата. 

 
Во случај на судир на интереси, односно кога подносителот на проектот е член на Комисијата 
или е вработен во институцијата, или на било кој друг начин се вклучени во активности поврзани 
со проектот, како член на Комисијата е должен да ги извести другите членови на Комисијата и 
се исклучува од гласање по предлогот на проектот. 

 
 

Општината ги објавува резултатите од огласот, како и целосниот извештај за распределените 

средства со доделената сума и називот на здруженијата фондациите, за календарската година 

на својата веб страна. 
 

ОДЛУКА ЗА РАСПРЕДЕЛБА НА СРЕДСТВА 
Комисијата одлучува за распределба на средства на здруженија и фондации, предводени од 
евалуацијата на проектот врз основа на утврдени критериуми со систем на бодување од 1 до 5 
за секој критериум одделно, (воспоставените критериуми се со различен коефициент на 
значење). 
Во процесот на одобрување на проектите во насока на сугестии, дообјаснувања на одредени 
работи наведени во проектната апликација, советувања, апликантите ќе бидат повикани за 
презентација пред членовите на Комисијата. Комисијата да ги повика апликантите кои се со 
слични теми да се наведат да соработуваат на заеднички иницијативи. 
Ќе се одлучува за две групи на предлог-проекти и тоа проекти кои ќе се реализираат во 
партнерство ќе се бодуваат по критериумите од 1-7, а проектите кои ќе бидат реализирани од 
страна на само едно здружение, фондација ќе се бодуваат по критериумите од 1-6. 
 
Во случај кога два или повеќе проекти добиваат ист број на поени, а средства кои се на 
располагање не се доволни за нивно финансирање, средствата ќе бидат доделени за предлог- 
проект кој, според мислењето на мнозинството од вкупниот број на членовите на Комисијата,  
придонесува повеќе за задоволување на приоритетни потреби на граѓаните. 
Средства за финансирање на предлог-проекти добиваат онолку поднесувачи на здруженија и 
фондации колку што дозволува вкупниот буџет за соодветниот повик за проекти на општината. 
Проценка на квалитетот на предлог- проектот, вклучувајќи го предложениот буџет, ќе се врши 
во согласност со критериумите утврдени и дадени во табелата за евалуација, која е дадена во 
прилог на овој документ. 
Табела за оценување во прилог. 

 
 
 
 
 
 



СИСТЕМ НА БОДУВАЊЕ 
Членовите на комисијата вршат бодување за секој од критериумите одделно. Конечниот 
резултат поени претставува вкупниот број на поени за секој предлог-проект одделно. 
 
Членовите на Комисијата пополнуваат и потпишуваат заедничка збирна табела за секој предлог 
проект. Рангирањето на предлог -проектите се врши на тој начин што првопласиран предлог 
проект е оној кој има најголем вкупен број на поени, потоа следи предлог проектот со 
понискиот број на вкупни                     поени и така до најнискиот број на вкупни поени. 

 
СКЛУЧУВАЊЕ НА ДОГОВОР 
По донесување на одлуката за доделување на средствата и после јавното објавување, 
Општина Кичево и здружението, фондацијата кој има добиено финансиски средства, во рок 
од 15 дена од денот на одлуката, склучуваат договор со кој се регулираат меѓусебните права  и 
обврски.  

 
ИЗВЕШТАЈ ЗА РЕАЛИЗАЦИЈА НА ПРОЕКТОТ 
Здруженијата или фондациите кои имаат добиено финансиски средства за поднесениот 
проект, поднесуваат наративен извештај за реализација на проектот со финансиски извештај 
до Комисијата, 30 дена по реализација на проектот или до крајот на годината за која се 
однесуваат одобрените средства. 
Обрасците за наративен и финансиски извештај ќе се достават до поддржаните здруженија и 
фондации во електронска форма после потпишувањето на договорот. 
Обрасци за наративен и финансиски извештај во прилог. 

 
СЛЕДЕЊЕ НА ИМПЛЕМЕНТАЦИЈАТА НА ПРОЕКТОТ 
Со цел за запознавање на пошироката јавност со имплементирањето на проектите, од страна 
на Комисијата, на соодветен начин ќе се претстават активностите што ги спроведуваат 
здруженијата и фондациите чии проекти се поддржани. Набљудувањето вклучува посети на 
терен на однапред најавени активности во рамките на проектот. 

 
Комисијата спроведува постапка за оценка на користењето на распределените средства и за 

постигнатите резултати од поддржаните активности врз основа на поднесените извештаи 

одздруженијата и фондациите. Комисијата поднесува писмен извештај за користењето на 

распределените средства и постигнатите резултати од поддржаните проекти до Советот на 

општина Кичево. Доколку во текот реализацијата на проектот се утврди дека добиените 

средства не се користат во согласност со договорот за спроведување на одобрениот проект, ќе 

се бара да се вратат примените средства. 

